
BASES REGULADORAS DAS BOLSAS E AXUDAS Ó ESTUDO PARA  O 
CURSO 2.009-2.010 

 
 Aprobadas en Xunta de Goberno Local de data   14 d e outubro de 2009 
 
 
1.- MODALIDADES DE BOLSAS E AXUDAS Ó ESTUDO PARA O CURSO 2.008-2.009 
 
MODALIDADE 1.- Bolsas e axudas ó estudo universitario 
 
MODALIDADE 2.- Bolsas e axudas para ciclos formativos que cursen especialidades que non 
existan en Xove, San Cibrao, Viveiro ou Burela 
 
MODALIDADE 3.- Axudas para alumnos minusválidos físicos ou psíquicos que asistan a clases 
de educación especial ou a terapias de estimulación 
 
MODALIDADE 4.- Axudas para compra de material escolar 
 
MODALIDADE 5.- Axudas para ciclos formativos existentes en Xove, San Cibrao, Viveiro ou 
Burela, en concepto de desprazamento 
 
MODALIDADE 6.- Axudas de comedor para estudantes que precisen comer fóra de Xove a 
causa dos seus estudos. 
 
MODALIDADE 7.-  Axudas para estudos de doutoramento 
 
   
2.- BASES REGULADORAS DAS BOLSAS E AXUDAS Ó ESTUDO PARA O CURSO 2.008-
2.009 
 
A.- OBXECTO E FINANCIAMENTO 
 
Aos efectos das presentes Bases, enténdese por Bolsa ou Axuda ó estudo “toda cantidade ou 
beneficio que o Concello de Xove conceda a quen desexe realizar ou se atope realizando 
estudos para a súa promoción educativa, cultural ou profesional, de acordo coas presentes bases 
para o curso académico 2.008-2.009” 
 
As Bolsas teñen por obxecto atender a sufragar os gastos derivados do aloxamento, material e 
pago das taxas ou prezos de quen se atope realizando estudos no curso 2.008-2.009 que a 
continuación se establecen, coas dotacións máximas anuais e demáis condicións que se fixan a 
continuación: 
 
-Bolsas para estudos universitarios, dotadas con 1.200,00 € cada unha, cunha contía mínima de 
100,00 €” 
-Bolsas e axudas para ciclos formativos que cursen especialidades que non existan en Xove, San 
Cibrao, Viveiro ou Burela, dotadas con 600,00 € cada unha, cunha contía mínima de 100,00 €” 
-Axudas para alumnos minusválidos físicos ou psíquicos que asistan a clases de educación 
especial ou a terapias de estimulación, dotadas con 750,00 € cada unha 
-Axudas para compra de material escolar, coa seguinte dotación: 
 a.- Preescolar: 65,00 € 
 b.- Primaria e  ESO: 60,00 € 
 c.- Bacharelato: 125,00 € 
 d.- Ciclos formativos: 125,00 € 



-Axudas para ciclos formativos dentro da Comarca, en concepto de desprazamento, dotadas con 
300,00 € cada unha 
-Axudas de comedor para estudantes que precisen comer fóra de Xove a causa dos seus 
estudos, dotadas con 240,00 € cada unha. 
-Axudas para doutoramento, dotada con 1.200,00 €. 
 
As bolsas e axudas reguladas nas presentes Bases serán financiadas con cargo á partida 
422.481 do Estado de Gastos do vixente Orzamento Municipal. 
 
B.- REQUISITOS XERAIS PARA TODOLOS SOLICITANTES 
 
Os interesados na concesión dunha bolsa ou axuda ó estudo deberán cumprir os seguintes 
requisitos xeráis: 
 
1.- Empadroamento e residencia efectiva do núcleo familiar no Concello de Xove cunha 
antigüedade mínima de tres anos, salvo no caso de independencia do solicitante, que se 
considerará tal se no momento da solicitude ten contrato de traballo en vigor, e en cuxo caso se 
requerirá o empadroamento e residencia efectiva persoal. 
Este requisito deberá cumprirse ó longo de todo o curso escolar. 
 
2.- A renda per cápita familiar, englobando os ingresos de tódolos membros da unidade de 
convivencia, non poderá superar as contías establecidas para cada unha das modalidades de 
bolsas e que a continuación se relacionan: 
 a.- Modalidade 1: 6.000,00 €. As rendas inferiores a 5.000,00 € percibirán a axuda 
máxima de 1.200,00 €, contía que irá disminuíndo progresivamente de acordo coa fórmula a que 
se refire o apartado 3 e ata o máximo de 6.000,00 € de renda, que percibirán 100,00 €. 
 b.- Modalidade 2: 6.000,00 €. As rendas inferiores a 4.500,00 € percibirán a axuda 
máxima de 600,00 €, contía que irá disminuíndo progresivamente de acordo coa fórmula a que 
se refire o apartado 5 e ata o máximo de 6.000,00 € de renda, que percibirán 100,00 €. 
c.- Modalidade 3: Sen límite 
d.- Modalidade 4: 4.500,00 € 
e.- Modalidade 5: Sen límite 
f.- Modalidade 6: 4.500,00 € 
g.- Modalidade 7: 6.000,00 € 
 
No caso da modalidade 1, o límite incrementarase a razón de 500,00 € por cada fillo 
universotario adicional”. 
 
3.- Incompatibilidades. 
As distintas axudas e bolsas serán incompatibles entre sí coas seguintes excepcións: 
-As modalidades 2, 5 e 6 serán compatibles coa modalidade 4 
-As modalidades 5 e 6 serán compatibles entre sí. 
4.- Destina-la axuda á finalidade para a que se concede, entendéndose por tal a matriculación, 
asistencia a clase, presentación de exames, aloxamento, estancia, transporte e pago de taxas ou 
prezos que podan corresponder. 
5.- Para o cálculo da contía a obter en concepto de bolsa nas modalidades 1 e 2 tomarase en 
consideración a seguinte fórmula: 
 
 A + (B-A)* (Renda a considerar -  Renda mínima)/ (R enda máxima -  Renda mínima)  
 
 Donde A= 1.200,00 e para a modalidade 1 e 600,00 € para a modalidade 2 
 Donde B= 100,00 € para ámbalas dúas modalidades 1 e 2 
 Donde Renda mínima= 5.000,00 € para a modalidade 1 e 4.500,00 € para a modalidade 2 
 Donde Renda máxima = 6.000,00 € para ámbalas dúas modalidades 1 e 2. 
 



 
C.- REQUISITOS ESPECÍFICOS DE DETERMINADAS BOLSAS E AXUDAS 
 
Para o disfrute das axudas da Modalidade 1 de estudos universitarios, é condición indispensable 
non ter máis de dúas asignaturas suspensas de cursos anteriores, sempre e cando o alumno 
estea matriculado dun curso completo ou dun número de asignaturas non inferior a cinco. E así 
proporcionalmente ó número de asignaturas.  
 
 
A Modalidade 5 de axudas para estudos de ciclos formativos dentro da comarca en concepto de 
desprazamento requerirá non poder utilizar o autocar gratuito que facilita o Concello. O uso do 
autocar gratuito só parcialmente por problemas de horario, permitirá percibir o 50% da contía da 
axuda. 
 
Para o disfrute das axudas da modalidade 7 de doutoramento deberá acreditarse 
documentalmente un gasto superior á cantidade a conceder e o expediente previo para acceder 
a estes estudos de postgrao acade unha nota media igual ou superior a 6 puntos. 
 
D.- PRAZO E LUGAR DE PRESENTACIÓN DE SOLICITUDES 
 
Os interesados en acceder ás bolsas e axudas deberán solicitalo no impreso normalizado 
facilitado polo Concello. 
As solicitudes atoparanse a disposición dos interesados e poderán presentarse nas 
dependencias de Servizos Sociais do Concello e dirixiranse ó Alcalde-Presidente do Concello de 
Xove. 
 
O prazo de presentación das solicitudes será de 31 días hábiles a partir do 26 de outubro 
ata o 30 de novembro de 2.009.   
Este prazo poderá ser prorrogado, excepcionalmente por Resolución do Sr. Alcalde-Presidente. 
Asímesmo, tamén poderán presentarse ditas instancias no rexistro e oficinas, de acordo co 
previsto no artigo 38.4 da Lei 30/1992, de 26 de novembro, de Réxime Xurídico das 
Administracións Públicas e Procedemento Administrativo Común. 
 
E. SUBSANACIÓN DE DEFECTOS DA SOLICITUDE OU DOCUMENTACIÓN 
 
Se a solicitude ou documentación presentada non reúne os requisitos esixidos nas presentes 
Bases, requerirase ó interesado para que nun prazo de 5 día hábiles subsane os defectos 
apreciados na solicitude ou documentación, con aapercibimento de que de non facelo así, 
entenderase desistido da súa petición, emitíndose resolución declarando tal circunstancia. 
 
 
F.- DOCUMENTACIÓN A PRESENTAR POLOS SOLICITANTES 
 
a.- Impreso de solicitude 
b.- Fotocopia do D.N.I. ou N.I.F. do solicitante 
c.- Fotocopia do Libro de Familia 
d.- Certificado de empadroamento e convivencia 
e.- Certificado ou acreditación de estar matriculado nos estudos para os que se solicita a axuda 
f.- Copia compulsada da declaración da renda de tódolos maiores de idade da unidade familiar. 
Caso de non estar obrigados a presentar tal declaración, presentaranse nóminas ou certificacións 
acreditativas dos ingresos obtidos durante o pasado ano, así como certificación da AEAT de non 
atoparse dentro do censo de declarantes.  
Para o caso de ingresos que non podan ser demostrados documentalmente, requerirase unha 
declaración xurada do solicitante. 
 



 
 
g.- Xustificante das contías das pensións que se perciban por parte dalgún membro da unidade 
familiar. 
h.- Notas acadadas no curso anterior, con excepción de educación infantil e primaria. 
 
Os ingresos a computar serán: 
-Cando se presente declaración da renda; a parte xeral da renda do periodo 
-Cando non hai declaración da renda: nóminas ou certificacións de empresas 
-A estes ingresos engadiranse no seu caso, as pensións de carácter non asistencial (excluíndo 
polo tanto P.N.C., RISGA...) percibidas por calquera membro da unidade familiar. 
 
Os beneficiarios das axudas dos apartados 5 e 6 deberán acreditar a súa asistencia ás clases ó 
longo do curso escolar, así como xustificar documentalmente as circunstancias específicas que 
concorran en cada caso para ter dereito á percepción das mencionadas axudas. 
 
A presentación da solicitude de bolsa ou axuda implicará a autorización ó Concello de Xove para 
obter calquera tipo de información a través de entidades públicas ou privadas, sobre os datos do 
solicitante e a súa unidade familiar necesarios para determinar a obtención ou non da bolsa ou 
axuda. 
 
G.- ÓRGANO COMPETENTE PARA A CONCESIÓN DAS BOLSAS OU AXUDAS 
 
O órgano competente para a aprobación das presentes Bases, interpretación das mesmas así 
como para a concesión das bolsas e axudas será a Xunta de Goberno Local. Non obstante, unha 
vez rematado o prazo de presentación de solicitudes e con carácter previo á celebración da 
sesión da Xunta de Goberno e para a valoración das solicitudes presentadas, reunirase a Xunta 
Municipal de Portavoces, asistida pola Asistente Social, Interventora Municipal, ou persoas en 
quen deleguen, levantándose Acta polo Secretario Municipal. 
 
H.- FORMA DE PAGO DAS BOLSAS E AXUDAS. 
 
O pago das bolsas e axudas realizarase mediante cheque ou transferencia bancaria, en función 
das disponibilidades da tesourería municipal, unha vez que a Xunta de Goberno Local adopte 
acordo aprobatorio da concesión das mesmas. 
 
As axudas correspondentes ás modalidades 5 e 6 faranse efectivas de igual xeito unha vez 
rematado o curso escolar. 
 
I.- VERIFICACIÓN E CONTROL 
 
As adxudicacións de bolsas ou axudas ó estudo poderán ser revogadas total ou parcialmente, se 
teña aboado ou non o seu importe, no caso de descubrirse que na súa concesión concurríuse en 
ocultación ou falseamento de datos. 
Co fin de determinar os mecanismos máis adecuados de estimación real de rentas, situación 
económica ou situación académica real dos solicitantes aos efectos de adxudicación de bolsas 
ou axudas, e co mesmo fin, aos efectos de poder obter a información da situación real dos 
solicitantes ou beneficiarios de bolsas ou axudas, a  presentación da solicitude implicará a 
autorización ó Concello de Xove para solicitar e obter de organismos públicos ou privados que se 
consideren oportunos a información necesaria para resolver a adxudicación da axuda ou bolsa. 
Para intensifica-lo control que evite o fraude na documentación examinada para obte-la bolsa, o 
Concello poderá determinar que se da ocultación a que se refire o apartado anterior por calquera 
medio de proba e, en particular, mediante os datos que obren en poder de calquera órgano das 
Administracións Públicas. 
 



J. OBRIGAS DOS BENEFICIARIOS 
 
Son obrigas dos beneficiarios de bolsas ou axudas ó estudo as seguintes: 
 
1.- Consignar fielmente a documentación e os datos esixidos nas presentes Bases 
2.- Destina-la bolsa ou axuda á finalidade para a que se concede, entendéndose por tal a 
matriculación, asistencia a clases, presentación  de exames, pago de tributos e demáis obrigas. 
3.- Non ocultar calquera fonte de renda, o que poderá dar lugar á denegación da bolsa ou axuda 
solicitada. 
4.- De revogarse a concesión dunha bolsa ou axuda ó estudo, o beneficiario estará na obriga de 
reintegrar as cantidades recibidas 
5.- A presentación da solicitude obriga ó solicitante á aceptación das Bases que o rexen 
6.- Someterse ás actuacións de comprobación que, en relación coas axudas concedidas, se 
practiquen polo órgano concedente. 
 
DISPOSICIÓN ADICIONAL 
A resolución de concesión quedará condicionada á existencia de crédito adecuado e suficiente 
nos orzamentos xeráis para 2.008. 
 
DISPOSICIÓN FINAL 
 
As presentes Bases permanecerán en vigor para os vindeiros exercicios académicos en tanto en 
canto non se acorde a súa modificación ou derrogación expresas. Non obstante, mediante 
acordo da Xunta de Goberno Local ou resolución de Alcaldía, poderán ser variadas as datas e os 
prazos de presentación de solicitudes anuais. 
 
 

  fin 


